ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը, ընթացիկ իրավիճակը և խնդիրները
2023 թվականի նոյեմբերի 22-ին ընդունվել է «Էկոպարեկային ծառայության մասին» Հայաստանի Հանրապետության օրենքը (այսուհետ՝ Օրենք), որը գործում է 2024 թվականի հունվարի 1-ից։
Օրենքի ընդունմամբ անտառային կոմիտեի փոխարեն գործելու է նոր ստեղծվող էկոպարեկային ծառայությունը (այսուհետ՝ Ծառայություն), և ներկայումս գործող իրավակարգավորումներից բխող որոշ գործառույթների իրականացումը վերապահված չի լինելու Ծառայությանը։

2. Առաջարկվող կարգավորման բնույթը և նպատակը
Նախագծով առաջարկվում է նշված կառավարության որոշումներով անտառային կոմիտեին վերապահված գործառույթները վերապահել շրջակա միջավայրի նախարարությանը, քանի որ նոր ստեղծվող Ծառայության հիմնական գործառույթը լինելու է պետական անտառներում, անտառային հողերում և բնության հատուկ պահպանվող տարածքներում պահպանության և անտառային և բնության հատուկ պահպանվող տարածքների օրենսդրության կիրառման նկատմամբ պետական հսկողության ապահովումը, իսկ պաշտպանության գործառույթն իրականացնելու է Հայաստանի Հանրապետության շրջակա միջավայրի նախարարությունը՝ «Հայանտառ» ՊՈԱԿ-ի միջոցով։

3. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է Հայաստանի Հանրապետության շրջակա միջավայրի նախարարության անտառային կոմիտեի կողմից։

4. Իրավական ակտի կիրառման դեպքում ակնկալվող արդյունքները
Սույն նախագծի ընդունմամբ նշված կառավարության որոշումներով անտառային կոմիտեին ներկայումս վերապահված գործառույթները կփոխանցվեն Հայաստանի Հանրապետության շրջակա միջավայրի նախարարությանը։ 

5. Տեղեկատվություն լրացուցիչ ֆինանսական միջոցների անհրաժեշտության, պետական բյուջեում եկամուտներում և ծախսերում սպասվելիք փոփոխությունների մասին
Նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն նախատեսվում:

6. Կապը ռազմավարական փաստաթղթերի հետ
[bookmark: _GoBack]Նախագիծն ուղիղ կապված չէ ռազմավարական փաստաթղթերի հետ, սակայն դրա ընդունման անհրաժեշտությունը բխում է Օրենքից, որը  նախատեսված է Հայաստանի Հանրապետության  կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածով հաստատված ծրագրի շրջակա միջավայրի նախարարություն բաժնի 3-րդ նպատակի 7-րդ կետով։

